
QORTI CIVILI
PRIM" AWLA

ONOR. IMHALLEF
GIANNINO CARUANA DEMAJO

Seduta ta' I-20 ta' Gunju, 2008

Rikors Numru. 491/2008

Avukat Kenneth Grima bhala mandatarju specjali ta’
Trillion Limited

Versus

Avukat Richard Sladden u Prokuratur Legali Mario
Mifsud Bonnici mahtura b’dikriet tat-23 ta’ Mejju 2008
kuraturi deputati biex jidhru ghal Boss Media AB,
socjeta registrata I-Isvezja

Dan il-provvediment huwa dwar talba ta’ Boss Media AB
[“id-debitrici”] biex jithassar mandat ta’ gbid kawtelatorju
mahrug kontra taghha fuq talba ta’ Trillion Limited [“il-
kreditrici”].

Ir-ragunijiet ghala d-debitri¢i gieghda titlob it-thassir tal-
mandat huma illi gieghda tghid illi -ammont imhares taht
il-mandat ma huwiex prima facie Justifikat, ghax ma
hemm ebda relazzjoni kuntrattwali bejn il-partijiet, u huwa
wkoll ecc¢essiv, ghax kien likwidat arbitrarjament mill-
kreditrici.

[I-kreditri¢i gieghda bil-mandat thares il-pretensjoni taghha
ghal danni minhabba ksur ta’ ftehim. Ghalhekk premessa
tal-petensjoni tal-kreditri¢i hija illi hemm kuntratt bejn il-
partijiet.

Lil din il-gorti ntwera kuntratt bejn Boss Media Antigua
Limited, socjeta registrata [|-Kanada, u Pokertrillion
Limited, socjeta registrata I-Ingilterra. Il-parti tal-kuntratt
dwar Boss Group Standard Terms and Conditions, izda,
tghid illi Boss Group, li d-debitri¢i hija parti minnu, ukoll
intrabat b’obbligazzjonijiet taht il-kuntratt, u ghalhekk ma
jistax jinghad illi, ghallingas prima facie, ma hemmx
relazzjoni kuntrattwali ma’ dan il-grupp u mas-socjetajiet li
jifformaw parti minnu.

Barra minn hekk, relazzjoni kuntrattwali tista’ tinholoq
mhux biss b’kitba izda wkoll bi mgieba tal-partijiet. Dan
jidher li gara f'dan il-kaz, kif jixhed il-fatt illi socjeta ohra fil-
Boss Group b’ittra tad-19 ta’ Marzu 2008 gharrfet lill-
kreditrici illi “Boss Media Malta Poker Limited hereby
terminates the PPA [Poker Paretnership Agreement]’.
Din hija xiehda tal-fatt illi I-kreditrici wkoll titgies li hija parti
fir-relazzjoni kuntrattwali mas-socjetajiet fil-Boss Group.
Id-debitri¢i gieghda tghid ukoll illi -ammont imhares taht il-
mandat huwa wisq u kien likwidat arbitrarjament mis-
sekwestranti.

[I-gorti, wara li giset il-valur tan-negozju milqut bil-ftehim u
rat il-projections mahduma mill-kreditrici, hija tal-fehma i,
ghallingas prima facie, ma jidhirx illi l-ammont huwa
ecctessiv jew arbitrarju. Naturalment, il-kontijiet
ghandhom jitgiesu u jkunu mgharbla b’aktar dettall waqt
is-smigh tal-kawza fuq il-meritu, izda, ghall-ghanijiet tal-
proceduri tallum, huwa bizzejjed li jinghad illi ma jidhirx li
prima facie l-ammont huwa ecessiv.

ll-qorti ghalhekk hija tal-fehma illi d-debitri¢i ma wrietx illi
hemm ragunijiet bizzejjed ghala I-mandat ghandu
jithassar, u t-talba ghat-thassir tal-mandat hija mi¢huda.
L-ispejjez ikunu regolati skond I-ezitu tal-kawza fuq il-
meritu.

< Sentenza Finali >

Pagna 2 minn 2
Qrati tal-Gustizzja



